
RETNINGSLINJER

for
kontroll med sal- og skjenkestader
vedtatt av Sandøy kommunestyre 16.04.2008 med heimel i Kap. 9 i forskrift til alkohollova, FOR 2005-06-08
1. Formannskapet skal

· ha det overordna ansvaret for at løyvehavar, styrar og nestansvarleg får nødvendig råd og rettleiing, slik at omsetninga av alkohol i kommunen kan skje i samsvar med regelverk, og på ein slik måte at alkoholpolitiske og sosialpolitiske omsyn vert ivaretatt.
· ha ansvar for utøving av kontroll med sals- og skjenkeløyva. 
· fatte vedtak om inndraging av løyve.

2. Sals- og skjenkestader skal kontrollerast minst ein gong pr. år.  Skjenkestader som har fått løyve til utvida skjenketid, skal kontrollerast minst tre gongar pr. år.  Talet på kontrollbesøk elles skal vere etter behov, likevel slik at det årleg skal utførast minst tre gongar så mange kontrollar som det er sals- og skjenkestader i kommunen.
3. Kommunen engasjerer det nødvendige talet på kontrollørar til å utføre kontrollarbeidet.  Før kontrollørane begynner i tenesta, skal dei ha gjennomgått godkjent opplæringsprogram.
4. Kontrollørane får godtgjersle for arbeidet etter satsar som gjeld for området, og i samsvar med avtale inngått med kommunen.

5. Kontrollen kan utførast ope eller anonymt, alt etter kva som vert vurdert som føremålsteneleg i den aktuelle situasjonen.  Seinast ved avslutninga av kontrollbesøket skal kontrollørane presentere og legitimere seg overfor ansvarshavande ved staden og gje ei munnleg orientering av sine inntrykk av staden og utøvinga av løyvet.
6. Kontroll av skjenkestader skal minst omfatte:

· at skjenketida vert overhalde
· aldersbestemmingane for gjestar og skjenkepersonale

· overskjenking

· skjenking ut over omfanget av løyvet

· skjenkestaden si plikt til å føre alkoholsvake og alkoholfrie drikker

· eventuelle særskilte vilkår som er sett i løyvevedtaket, t.d. om aldersgrense for gjestar

· at reklameforbodet vert overhalde

· generell orden på skjenkestaden

· internkontroll

7.  Kontroll med salsstader med løyve til sal av alkoholhaldig drikk i 

gruppe 1, dvs. med alkoholinnhald høgst 4,7 volumprosent, skal minst 

omfatte

· at salstida vert overhalde
· aldersbestemmingane for kundar som kjøper alkoholhaldig drikk, og for betjening som sel alkoholhaldig drikk 

· sal til personar som er openbert påverka av rusmidlar
· at reklameforbodet vert overhalde

· internkontroll

8
Kontrollørane utarbeider skriftleg rapport om kontrollbesøka.  Seinast ei 

veke etter at kontrollbesøka er gjort, skal rapporten sendast til løyvehavaren, som får frist på to veker til eventuelt å kommentere rapporten.

9. Rapporten, vedlagt eventuelle kommentarar frå løyvehavar, skal vurderast av administrasjonen med omsyn til eventuelle reaksjonar overfor løyvehavar.  

10. Dersom det på grunnlag av kontrollrapporten er aktuelt å vurdere inndraging av løyve i medhald av alkohollova § 1-8, skal løyvehavar varslast om dette, jf. forvaltningslova § 16 om førehandsvarsling, før administrasjonen legg fram saka for formannskapet.
11. Kommunestyret skal ha årleg rapport om kontrollverksemda.

